
Сектор за претприемништво и конкурентност на мали и средни претпријатија (МСП)




Sipas Programit për zhvillimin e sipërmarrësisë dhe konkurrueshmërisë së ndërmarrjeve mikro, të vogla dhe të mesme për vitin 2026 (“Gazeta Zyrtare e Republikës së Maqedonisë së Veriut” nr. 29/26), Ministria e Ekonomisë dhe Punës shpall:


THIRRJE PUBLIKE
për  mbështetje financiare për ndërmarrjet mikro, të vogla dhe të mesme dhe zejtarët


1. LËNDA E THIRRJES PUBLIKE 
Subvencionimi i ndërmarrjeve mikro, të vogla dhe të mesme dhe zejtarëve, nëpërmjet bashkëfinancimit prej 40% të shpenzimeve të dëshmuara, por jo më shumë se 200.000 denarë gjithsej për kërkues, të bëra për furnizimin e makinave të reja dhe veglave.
Sipas Programit për zhvillimin e sipërmarrësisë dhe konkurrueshmërisë së ndërmarrjeve mikro, të vogla dhe të mesme për vitin 2026, Neni 2 MASA 1.   Mbështetje financiare për ndërmarrjet mikro, të vogla dhe të mesme dhe zejtarët për furnizimin e makinave të reja dhe veglave në vlerë të përgjithshme prej 11.340.000 denarë.
[bookmark: _GoBack]Do të subvencionohen  shpenzimet e dëshmuara për qëllimet e synuara të bëra në 2025 dhe 2026.
Me nocionin “maqinë e re” nënkuptohet maqina ose stabiliment e destinuar për procesin prodhues e prodhuar jo më herët se 2 (dy) vjet nga data e blerjes së të njëjtës, dhe është furnizuar nga shfrytëzuesi i mjeteve financiare sipas kushteve reale të tregut dhe çmimit të përcaktuar sipas standardeve ndërkombëtare të kontabilitetit të pranuara në Republikën e Maqedonisë së Veriut.
Nën termin "vegël" nënkuptohet vegla, respektivisht mjeti ndihmës me të cilin kryhet përpunimi manual ose mekanik në procesin e prodhimit/shërbimit në një veprimtari të caktuar.
Aplikuesi që do të subvencionohet në bazë të kësaj mase për furnizimin me maqina dhe/ose vegla, ka detyrimin të mos e tjetërsojë të njëjtën për të paktën 2 (dy) vjet nga dita e marrjes së subvencionit.
Ministria e Ekonomisë dhe Punës rezervon të drejtën për të ushtruar kontroll te kompania e subvencionuar në periudhë prej 2 (dy) vitesh nga data e marrjes së subvencionit.



Nëse përcaktohet se ndërmarrja mikro, e vogël apo e mesme/ zejtari faktikisht nuk e ka maqinën dhe/ose veglat, për furnizimin e së cilave është subvencionuar, Ministria e Ekonomisë dhe Punës do të fillojë procedurë për kthimin e mjeteve.
Mjetet nuk janë të dedikuara për të subvencionuar shpenzimet e mëposhtme:
· Shuma e paguar për TVSH-në;
· Doganë dhe shpenzime transporti;
· Dallime të kursit;
· Qiraja për hapësirë afariste;
· Shpenzimet pagesa e të cilave është bërë me kompensim.

2.ТË DREJTË PËR PJESËMARRJE 
Të drejtë për pjesëmarrje në këtë thirrje publike kanë:
· Ndërmarrje mikro, të vogla dhe të mesme me shumicë të kapitalit vendor (mbi 50%), të regjistruara në përputhje me Ligjin për shoqatat tregtare dhe 
· Zejtarë dhe ushtrues të veprimtarisë zejtare të regjistruar në përputhje me Ligjin për zejtari.
2.1 Kushte të cilat duhet ti plotësojnë TË GJITHË aplikantët:
· Kanë seli afariste në teritorin e Republikës së Maqedonisë së Veriut;
· Kanë statusin e ndërmarrjes aktive ndaj të cilës nuk është iniciuar procedurë falimentimi ose likuidimi.
· Punë në kohëzgjatje prej të paktën 12 (dymbëdhjetë) muaj para shpalljes së thirrjes publike;
· Kanë realizuar rezultat financiar pozitiv në vitin 2025;
· Kanë të shlyera detyrimet ndaj shtetit dhe punonjësve;
· Nuk janë subvencionuar përmes Ministrisë së Ekonomisë dhe Punës pas thirrjeve publike të publikuara në vitin 2024 dhe 2025, edhe atë:
· Thirrje publike për subvencionim për ndërmarrjet mikro, të vogla dhe të mesme 
· Thirrje publike për subvencionim të zejtarëve 
· Nuk kanë fituar ndihmë shtetërore nga Buxheti i Republikës së Maqedonisë së Veriut ose nga donator të jashtëm për të njëtjin qëllim; 
· Nuk e kanë kaluar shumën maksimale të lejuar prej 300.000 euro të ndihmës së përgjithshme që është marrë për një periudhë prej tre viteve të fundit fiskale, në përputhje me Ligjin për ndihmë shtetërore dhe nenin 5 paragrafi (1) të Dekretit për kushtet dhe procedurën për dhënien e ndihmës me rëndësi të vogël (de minimis) (*) ("Gazeta Zyrtare e Republikës së Maqedonisë" Nr. 268/2024).

2.2  Kushtet shtesë që duhet të plotësohen nëse aplikanti është ndërmarrje mikro, e vogël ose e mesme, e regjistruar në përputhje me Ligjin për Shoqëritë Tregtare (i cili nuk është zejtar apo ushtrues i veprimtarisë zejtare):
· Ushtrojnë veprimtari kryesore të deklaruar në gjendjen aktuale, që bën pjesë në sektorit S/B - Industri përpunuese (10-33.20) në përputhje me Klasifikimin nacional  të Veprimtarive - Rev.2.1
· Kanë minimum 2 (dy) të punësuar me kohë të pacaktuar para datës së shpalljes së Thirrjes publike;
Nëse kompania është në pronësi dhe e udhëhequr nga një grua, duhet të ketë të paktën 1 (një) të punësuar i cili duhet të jetë pronar (mbi 50%) dhe udhëheqës i kompanisë, para datës së shpalljes së thirrjes publike.
*SHËNIM:
· Aktiviteti mbizotërues i një filiali në kuadër të ndërmarrjes aplikuese nuk do të merret parasysh.
· Zejtarët të cilëve u është vlerësuar parapagimi i tatimit mbi të ardhurat personale sipas të ardhurave neto të përcaktuara fiks nga aktiviteti NUK KANË TË DREJTË TË MARRIN  PJESË NË KËTË THIRRJE PUBLIKE.
3. SHPËRNDARJA E MJETEVE

Mjetet e përgjithshme të parashikuara për këtë masë u shpërndahen të gjithë aplikantëve që plotësojnë kushtet sipas kësaj Thirrjeje Publike.

Nëse shuma e përgjithshme e aprovuar e mjeteve për subvencionimin e të gjithë aplikantëve të cilët i plotësojnë kushtet e përcaktuara në Thirrjen Publike tejkalon shumën e planifikuar të mjeteve prej 11.340.000 denarë për realizimin e kësaj mase, shuma individuale e mjeteve për bashkëfinancim të secilit aplikant do të zvogëlohet.

Përqindja e zvogëlimit të barabartë të shumës individuale të mjeteve për bashkëfinancim të secilit aplikant do të përcaktohet në varësi të diferencës ndërmjet mjeteve të nevojshme dhe atyre të disponueshme për subvencionim.

4. DOKUMENTET E NEVOJSHME PËR APLIKIM
4.1. TË GJITHË aplikantët duhet ti dorëzojnë dokumentet në vijim:

· Formular i plotësuar "Kërkesë – NMVM/Z 2026" (mund të merret nga arkivi ose nga faqja e internetit e Ministrisë së Ekonomisë dhe Punës    www.economy.gov.mk)
· Formular i plotësuar "Deklaratë - Ndihmë shtetërore 2026", i vërtetuar në noter (mund të meret  nga arkivi ose nga faqja e internetit e Ministrisë së Ekonomisë dhe Punës   www.economy. gov .mk);
· Formular i plotësuar "Deklaratë - 2026" i vërtetuar në noter (mund të merret nga arkivi ose nga faqja e internetit e Ministrisë së Ekonomisë dhe Punës   www.economy.gov.mk);
· Gjendja aktuale nga Regjistri Qendror i Republikës së Maqedonisë së Veriut, jo më e vjetër se 2 (dy) muaj; 
· Vërtetim për procedurë falimentimi nga Regjistri Qendror i Republikës së Maqedonisë së Veriut, jo më i vjetër se 2 (dy) muaj;
· Vërtetim për procedurën e likuidimit nga Regjistri Qendror i Republikës së Maqedonisë së Veriut, jo më i vjetër se 2 (dy) muaj;
· Vërtetim për gjendjen e tatimeve, kontributeve dhe të ardhurave/detyrimeve të tjera publike nga Drejtoria për të Ardhura Publike e Republikës së Maqedonisë së Veriut, jo më e vjetër se 6 (gjashtë) muaj;
· Fatura/t për maqinat dhe/edhe veglat e blera. Nëse faturat janë në gjuhë të huaj, është e nevojshme të dorëzohet edhe përkthimi në gjuhën maqedonase nga një përkthyes i autorizuar gjyqësor;
· Deklaratë nga banka depozituese ose swift nga ku shihet se aplikanti ka shlyer plotësisht detyrimet për shpenzimet e bëra sipas faturave të dorëzuara për blerjet e maqinave dhe veglave;
· Dëshmi për vitin e prodhimit të maqinës së blerë (Fotografi, Specifikim/deklaracion, etj.);
· Kopje të gjiro llogarisë së aplikantit.

4.2. Ndërmarrjet mikro, të vogla dhe të mesme duhet të dorëzojnë edhe:
· Listë e personave aktualisht të punësuar në ndërmarrje të lëshuar nga Agjencia e Punësimit jo më e vjetër se 2 (dy) muaj;
· Llogaria vjetore me Bilans të suksesit për vitin 2025 për ndërmarrjet që ushtrojnë veprimtari zejtare, e cila është dorëzuar në Regjistrin Qendror të Republikës së Maqedonisë së Veriut

4.3. Kryerësit e veprimtarisë zejtare duhet të dorëzojnë edhe:
· Leje zejtare, e lëshuar nga oda kompetente zejtare
· Llogaria vjetore me Bilans të suksesit për vitin 2025 për ndërmarrjet që ushtrojnë veprimtari zejtare, e cila është dorëzuar në Regjistrin Qendror të Republikës së Maqedonisë së Veriut
4.4. Zejtarët e regjitruar duhet të dorëzojnë edhe :
· Leje zejtare, e lëshuar nga oda kompetente zejtare
· Llogaria vjetore me bilanc të të hyrave dhe shpenzimeve për vitin 2025, e cila është dorëzuar në Regjistrin Qendror të Republikës së Maqedonisë së Veriut.

Dokumentacioni i sipërmendur dërgohet në origjinal ose kopje. 
Nëse dokumentacioni dërgohet në kopje, aplikanti konfirmon vërtetësinë me nënshkrimin dhe vulën e tij. 
Një aplikues mund të shfrytëzojë  subvencion vetëm një herë pas kësaj Thirrjeje Publike.

Përveç dokumenteve të mësipërme, aplikanti duhet të dorëzojë edhe fletëpagesat për tarifat administrative të paguara në përputhje me Ligjin për taksat administrative, përkatësisht:

- Fletëpagesa me shumë nga 250,00 denarë 
Qëllimi i dërgesës: Pagimi i taksës administrative, 
Emri dhe selia e pranuesit: Të ardhurat e organeve të administratës, 
Banka e pranuesit: Banka Popullore e Republikës së Maqedonisë së Veriut, 
Lllogaria e thesarit: 100000000063095,  
Llogaria e pagimit: 840 _______ (varësisht nga komuna)  06116, 
Kodi i të ardhurave dhe programi: 725930 00.

- Fletëpagesa me shumë nga 50,00 denarë
Qëllimi i dërgesës: Pagimi i taksës administrative, 
Emri dhe selia e pranuesit: Të ardhurat e organeve të administratës, 
Banka e pranuesit: Banka Popullore e Republikës së Maqedonisë së Veriut,
 Lllogaria e thesarit: 100000000063095,  
Llogaria e pagimit: 840 _______ (varësisht nga komuna) 03161,  
Kodi i të ardhurave dhe programi: 722313 00.


5.MËNYRA DHE AFATI I PARAQITJES DHE SHQYRTIMIT TË KËRKESAVE

Kërkesat së bashku me dokumentacionin e nevojshëm dorëzohen në zarf deri te Arkivi i Ministrisë së Еkonomisë dhe Punës, rr. "Jurij Gagarin" nr. 15, Shkup, çdo ditë pune nga 9:00 -15:00.

Në pjesën e përparme e zarfit duhet të qëndrojë:
Deri te Ministria e Ekonomisë dhe Punës
Për Thirrje Publike për  mbështetje financiare për ndërmarrjet mikro, të vogla dhe të mesme dhe zejtarët 

Në pjesën e pasme e zarfit duhet të qëndrojë:
Emri dhe selia e ndërmarrjes.
Kërkesat për mbështetje financiare do të shqyrtohen nga Komisioni i krijuar nga Ministri i Ekonomisë dhe Punës.
Në rast se Kërkesa e dorëzuar nuk është e plotë, pra mungon ndonjë nga dokumentet e nevojshme të cekura në Thirrjen Publike, Komisioni do t'i kërkojë me shkrim aplikantit plotësimin e kërkesës me dokumentet që mungojnë, brenda një afati të caktuar.
Komisioni e mban të drejtën që, para vendimmarrjes për ndarjen e mjeteve, të kryejë kontroll te aplikanti ose të kërkojë dokumentacion shtesë, me qëllim që të vërtetojë nëse shpenzimet e dëshmuara për furnizimin e maqinave dhe veglave të reja përputhen me gjendjen faktike.
Thirrja publike është publikuar në ueb faqen e Ministrisë së Ekonomisë dhe Punës www.economy.gov.mk.
Afati i fundit për aplikim për këtë Thirrje publike është deri më 30.06.2026.
Aplikimet të cilat do të arrijnë pas afatit të aplikimit nuk do të shqyrtohen.
Për informacione shtesë dhe pyetje në lidhje me Thirrjen publike mund të drejtoheni në telefonat në vijim: 02 3093 501; 3093 500; 3093 421; 3093-508.

